
Çe xolçə sıron
“Əvon Iştı vıjoronədə ticorət kardışone de re-
çinə olati, vənəşə ranqədə naxşinə avşumə li-
boson, ğoym boftə bıə iyən de jiyon dəvasə bıə 
ranqbəranqə xolçoon”. 	 Yez. 27:24 

Mığəddəsə Kitobədə Yezekel peyğəmbəri ın sıxanon 
nıvıştə bıən. Peyğəmbər xolçə boftəkəson barədə 
voteydə. Xolçə boftey əncəx ğabiliyət ne, həmən 
mudrikəti tələb kardeydə. Qirəm əmə piyeydəmo-
ne mudrik bey, bəvədə Suleymani nıvıştə mudrikə 
məsəlon umuteyku foydə səy bəzınemon. Suley-
man peyğəmbər iyən Mığəddəsə Kitobi co mıəllifon 
çəmə kədə bıə xolçon bəmə nişo doəyon vindeyro 
çəmə çəşon okardeydən. In xolçon çəmə dədə-bo-
bon iyən mədəniyyəti dəqəron ifodə kardeydən.Vin-
de zınəkəson bıdə bıvindın.

Mığəddəsə Kitob bo jıqo xolçon bofte tələb kar-
də bıə keyfiyyəton barədə bəmə həni çiç omute 

bəzıne?

Ofəyevonəti. Xolçə boftey ofəyevonəti tələb kardey-
də. 

İnson çoknə ofəye zıneydə jıqo reçinətion? Boçi 
əmə foydəynə çiyon soxtey ne, həmçinin bə çəşi re-
çin çiyəyon soxteykuən zovq səydəmon? Tovrat çe 
Xıdo bəşəriyyəti çokne ofəye təsvir kardeədə insoni 
təbiəti barədə vacibə xəbə bəmə oşko kardeydə:

Çəyo Xıdo votışe: “Ofəyəmon insoni Bəştə surə-
ti iyən oxşəşi qorənə. Bıdə əv hıkmronəti bıkə 
bə dıyoədə bıə moyon, osmonədə bıə pərəndon, 
mol-məlon, bə həmə zəmini dimi iyən zəminisə 
luzəfırs kardə coninon həmməy”. 	 Ofəy. 1:26

İnson ofəyə be çe Ofəyevoni surətədə. Məhz bı 
qorənə əmə hestımone ofəyevonə xısusiyət. Bı 
qorənə əmə xolçə bofteyku zovq seydəmon.

“Jıqoy Adəmi nəsli şəcərə. Xıdo insoni ofəyə-
də soxtışe əv Bəştə oxşər. Xıdo ofəyəşe əvon 
merd iyən jen, bərəkət doşe bəvon iyən ofəyə 
ruji nom noşe bəvon «inson». Adəm jiyəy sadı 
si sor, pevatışe bəştə oxşər, ıştə surətədə qıləy 
zoə, noşe çəy nom Şet”. 	 Ofəy. 5: 1-3 

Tovratədə nıvıştə bıə: Zoə ıştə pıə kali keyfiyəton 
nişo doy ğəzinə, jəğoən insonon nişo doydən bəşə-
riyyəti ofəyə Xıdo kali keyfiyəton.
Tovrat bəmə omuteydə ki, Xıdo Iştə məğsədon 
bə vırə rosniye qorənə bəştə ofəyə insonon doy 
zıneydə xısusiyə ofəyevonəti ənomon:

 Musa votışe bə İsrailıjon: “Imha, Rəbbi sədo 
kardışe Yəhuda tobyəo bıə Xuri zoə Uri zoə Be-
salel deçəy nomi de Xıdo Rufi pur kardışe de 
hikməti, dərrokə, zınəy iyən har curə məhorəti 
ki, çəy dasto bo de ğızıli, nığə, brınci ko karde, 
bıtoşı sığon, doon, deştə dasto omə har curə 
məhorəti nişo bıkə ıştə ğabiliyəti. Rəbbi noşe 
bəçəy iyən bə Dani tobyəo bıə Axisamaki zoə 
Oholiavi dıli omutı co kəson, pur kardışe çəvon 
dılon de hikməti ki, həkkokəti bıkən, bıboftın, 
naxş eğandın bə vənəşə, iyən tınd sıə ilməynə 
parçon, çəvon dasto bo har curə məhorət”. 	
Beşe 35:30-35

Boçi bəmə ofəyevonəti ğabiliyət doə bıə? Çe Xıdo 
çəməku piyə koon icro kardey qorənə!

“Iştəni bə Xıdo dəvinəo beşə, həğiğəti kəlomi 
de rostiyəti rosniyə, xəcolət nıkəşə bənə qıləy 

koəkə bo təğdim karde cəhd bıkə”. 
2Tim. 2:15

Ko. Xolçə boftey tələb kardeydə çandə rujon 
qonə zəhmət. Suleyman peyğəmbəri zəhməti 
dəqəri barədə vey nıvıştəşe:

“Çe tənbəli daston beçiz bəkan, zırəki daston 
sərvət bəvan.
Ağılmandə zoə tovıstonədə məhsuli qırdə bəka, 
Dıveni vaxti hıtə zoə rısvo bəbe”. 	 Sul. 10:4-5 

“Iştə zəmini kaşt-qıl kardəkəs si coni nun baha, 
Kamağıl çe puçə çiyon dumo bəşe”. 

Sul. 12:11

“Ha tənbəl, diyə bıkə bə mujonon,
İbrət peqət çəvon jimoniku.
Çəvon nişone nə səkkon,
Nə nəzorətəvonon, nəən hıkmdoron.
Tovıstonədə qırdə bəkan ıştə ruzi,
Dıveni vaxti pebəqəten ıştə hardımoni.
Ha tənbəl, çanə bəhıteş?
Kəynə hano pebəbeş?
Tikəyən bıhıtoş, bə han bışoş,
Dıroz bıkoş ıştə dast-po bıhıtoş,
Beçizəti bənə kisibkori bome ıştı səpe,

Ehtiyoc bənə ğolduri hucum bəka bətı”. 
Sul. 6:6-11 

Səbr. Xolçə boftey vey yolə səbr tələb kardeydə. 
Suleyman peyğəmbər ın keyfiyəti həxədən 
nıvışteydəbe:

“Hovsələyn bıəkəsi yolə dərrokə hestışe,
Behovsələ odəmonku bebəşe axməxəti”. 

Sul. 14:29

“İnsoni ağıl ğəzzəbi vəy bəste,
Co kəsi qınon baxşe şohrət bəva bəy”. 

Sul. 19:11

“De səbri bə rəhm varde bəbe hıkmdori,
Şinə zıvon nam bəka astonən jıqo”.

Sul. 25:15 

Rostiəti. Şayət xolçə bofteədə səhv kardə bıbo, 
ğeyri-mımkune əy niyo kardey. Im oşko bey-
də bə xolçə zınəkəson. Hejo çəmə dədə-bo-
bonən əsron dırozi omutəşone bəmə rostiəti 
dəqər. Mığəddəsə Kitob çiç voteydə bəmə 
rostiəti barədə?

“Duyəvojə zıvon exrocəti bəvarde,

Həğiğəti votəkəsonku Rəbb rozi bəmande”. 
Sul. 12:22 

“Rostə şoyd pebəroxne conon,
Duyəvojə şoyd pebəsoxte hilə”. 	 Sul. 14:25 

“Bə insoni rostə cəvob doəkəs,
Jıqo bızın maçə bəka bəçəy dimi”. Sul. 24:26 

“Salehə odəmi zıvon rozi bahaşte podşoon,
Əvon bəpiyşone həğiğəti votəkəs”. 	 Sul. 16:13

“Əy xılos kardışe əməni zılmoti hokimiyətiku, 
ovoştınişe Bəştə azizqıromiyə Zoə Podşoəti.
Deçəy Zoə xuni vositə baxşə bin çəmə qınon, 
hıriyə bıəmon. Əve nıçiyə Xıdo surət iyən həmə 
ofəyemonisə iminə moəku Bıəy. Çumçıko os-
mononədə iyən zəminisə bıə, çiyə iyən nıçiyə 
har çiy– taxton, əğon, səkkon, hokimon ofəyəyn 
Xıdoədə. Çiç heste, Deçəy vositə iyən Boəy 
ofəyəy. Har çiysə bənav hest bıəy Əve, iyən har 
çiy Bəvədə bərğəror beydə”. 

Kol. 1:13-17

Qirəm podşon piyeydəşone rosti votəkəson, Podşon 
Podşo bıə Xıdo həniyən vey piyeydəşe çəvonsə!

Ənənəvi dəqəron mıkəmmələ nımunə

Ofəyevonəti, zəhmət, səbr iyən rostiəti: xolçəy ın 

dəqəron həmməy reçinə nımunə. Hətto həniyən 
çokə nımunə mıvcude. Mığəddəsə Kitobi peşonəni 
ayonədə, ın dəqəron mıkəmməl təcəssum kardə İsa 
Məsihi jimoni barədə nıvıştə bıə:

Ofəyevonəti. “Çumçıko osmononədə iyən zəminisə 
bıə, çiyə iyən nıçiyə har çiy– taxton, əğon, sək-
kon, hokimon ofəyəyn Xıdoədə. Çiç heste, Deçəy 
vositə iyən Boəy ofəyəy. Har çiysə bənav hest 
bıəy Əve, iyən har çiy Bəvədə bərğəror beydə”. 	

Kol.1:16-17

“Sıftədə Kəlom hestbe. Kəlom de Xıdo ivrədə-
be. Kəlom Xıdobe. Əv sıftəku ivrədəbe de Xıdo.
Har çiy Deçəy vositə ofəyəy iyən ofəyə bıə çi-
yon hıç qıləyni onıfəyəyn Beəy”. 	 Yəh. 1:1-3

İsa Məsih Ofəyevonə Xıdo surəti mıkəmməl nişo 
doydə; Xıdo ofəyəşe əməni Deçəy vositə:

Çumçıko əmə çe Xıdo ofəyə əsəronimon, sıftəku 
hozı kardə bıəmon çokə əməlon qorənə Məsih 
İsadə jiyeyro. 	 Ef. 2:10

Ko. İsa Məsih Iştə koy barədə jıqo voteydə:
“İntasi İsa votışe bəvon: Çımı Pıə tosə esə ko 
kardeydə, Azən ko kardeydəm”. 	 Yəh. 5:17

“Bəqəm ti bovə kardeydəniş Az Pıədəm, Pıən 

Bəmınədəy? Iştəku voteydənim bəşmə votə 
sıxanon, Bəmınədə bıə Pıə vindeydə Iştə koon. 
Az Pıədəm, Pıən Bəmınədəy, bovə bıkən Bəçımı 
sıxani. Lamələy bə koon qorənə bovə bıkən”. 	
Yəh. 14:10-11

İsa Məsihi bə vırə rosniyə ko, ən yolə kobe. Bəy as-
bardə bıəbe əməni xılos kardey. Əy doşe bəmə zolə 
jimoni baxşə, xılosi ğəbul karde imkon. 
İsa Məsihi Iştə həxədə votışe: 

“Çumçıko Bəşəri Zoə noməy ki, Bəy xıdmət 
bıkən, oməy ki, Iştən xıdmət bıkə iyən veyə odə-
mon hıriyeyro fidyə bıdə Iştə coni”. 

Mark 10:45

Əvon parsəyn İsaku: “Çe Xıdo piyə koon karde 
qorənə əmə çiç bıkəmon?”
İsa cəvob doşe bəvon: “Çe Xıdo piyə ko ıme: 
İmon biyən Bəçəy vığandə Şəxsi”. 

Yəh. 6:28-29

Səbr. “İsa Məsihi əzob kəşeədə jıqo, vey yolə 
səbr nişo kardışe. Şımə məhz bıçımi qorənə 
hele kardə bıəyon. Çumçıko Məsihi bəşmə qorənə 
əzob kəşəşe iyən boşımə nımunə be ki, şımənən şe 
bızınən Deçəy noə roy. 

Əy nıkardışe hiç qıləy qıno, 

Çəy qəvo benışe qıləy hiləqorə sıxan. 
Dımjon doşone Bəy, 
Əy esə boy dımjon nıdoşe Iştə cəvobədə, əzob 
kəşeədə torsıneydənıbe hiç kəsi, əksinə, təslim 
kardışe Iştəni bə Ədolətinə hokimi. Əy peqətışe 
çəmə qınon bə çomex ki, əmə perəxəmon ıştə 
qınonku, bıjiyəmon bo rostiyəti. Şımə şifo səyo-
ne Deçəy yaron”. 	 1 Pet.2:21-24

De İsa bə i vırə dıqlə cinoyətkorən bardə beydə bə 
edom.

Bə Kəllə ğəfə nomədə bıə vırə omeədə, kəşəşo-
ne Əv əyo bə çomex, dıqlə cinoyətkori arədə. 
Əmma İsa voteydəbe: “Pıə! Bıbaxş əvoni, 
çumçıko zıneydənin çiç kardeydən. Əvon pışk 
şodışone Boçəy oləton, paybaxş kardışone ıştə 
arədə”. 	 Lukə 23:32-34

Rostiyəti. İsa Məsih əncəx həğiğəti voteydənıbe; 
Əv Iştə həğiğət be iddo kardeydəbe:

“İsaən cəvob doşe bəvon: «Çımı omutə təlim 
Çımı ne, Çımı Vığandəkəsiye. Ki Çəy irodə bə 
vırə rosniye piyeydəşebo, bəzıne Çımı təlimi Xı-
doku be, yaan Iştəku votəy”. 	 Yəh. 7:16-17

İsa votışe bəy: “Ro, həğiğət iyən jimon Azim. 
Çımı vositə nıbə hiç kəs ome nibəzıne çe Pıə 

tono. Qirəm şımə zınəyonbəy Mıni, əzıniyon 
Çımı Pıən. Esətiku şımə zınəyone Əv, vındıone 
Əv”. 	 Yəh. 14:6-7

Pilati votışe bəy: “De jıqo, Tı Podşoş?” İsa 
cəvob doşe: “Iştı votəy ğəzinə, Az Podşom. Az 
həğiğəti barədə şəhodət kardeyro moəku bim 
oməym bə dınyo. Həğiğəto bıə har kəs quş bədo 
Bəçımı sədo”. 	 Yəh. 18:37

Əmə çokne bə İsa Məsihi mıkəmmələ nımunə əməl 
karde bəzınemon?
Qirəm əmə Xıdo Mığəddəsə Rufi çəmə dılətonədə 
bo jiye dəvət bıkomon, Əv dəqiş bəka əməni iyən 
koməq bəka bəmə çe Ofəyevonə Xıdo piyə inson bo 
bey. Əmə xahiş kardəninimon Xıdoku ki, Əv dılə-
tono dəqiş bıkə çəmə jimoni. Xıdo Mığəddəsə Ruf 
ğadire bo təmiz karde çəmə insonə rufi. Qirəm təmiz 
bıbon çəmə rufon, əmə de Xıdo bə ico nuyə jimon 
jiye bəzınemon. Əmə Xıdo həniyən çok dərk kar-
deyro, hozımon xahiş bıkəmon Çəyku dəqiş bıkə 
çəmə dılon?
İsa Məsihi sıxan doəşe:

İsa cəvob doşe bəy: “Ki bıpiyoşe Mıni, rioyət 
bəkarde Bəçımı sıxani, Çımı Pıən bəpiyeşe Əv 
iyən Əmə bomemon çəy tono, ivrədə bəbemon 
deəy”. 	 Yəh. 14:23

“Dızd bome əncəx dızdiye, kışte iyən məhv kar-
deyro. Az isə oməym ki, əvon molik bıbun bə 
jimoni iyən bolə jimoni”. 	 Yəh. 10:10

Çe Xıdo Mığəddəsə Ruf Xıdo rozi haştə jimoni ji-
yeyro koməq kardeydə bə İsa Məsihi etıbo kardəkə-
son. 

“Az ımi voteydəm: Bıjiyənən bə Mığəddəsə 
Rufi qorənə, bəvədə şımə əslo icro nibəkaşon 
cismoniyə təbiəti ehtiroson.
Mığəddəsə Rufi səmərə isə ıme: mehibbət, şoy-
şoy, sulh, səbr, xəymandəti, çokiyəti, bəfo, hə-
liməti, bə nəfsi hokim bey. Bı jıqo çiyon vəynə 
ğanun ni”. 	 Qal. 5:16, 22-23

“Həmçinin bə cismoniyə təbiəti qorənə jiyəkə-
son rozi oqəte əzınin Xıdo.
Əmma Xıdo Ruf jiyeydəbo şımənədə, şımə cis-
moniyə təbiətədə ne, Rufədə jiyeydəşon. Kiku ni 
Məsihi Ruf, ə odəm məxsus ni bə Məsihi”. 

Rom. 8:8-9

Çe xolçə sır ıme: yolə ofəyevonəti, veyə zəhmət, 
rostiəti iyən səbr nıbo, xolçə bofte əbıni.Çəmə də-
də-bobon iyən xəlği ən çokə dəqəron nişo doə key-
fiyəton xolçədəy.
Əmma çımisə həniyən yolə sır heste: Qirəm əmə 

bə Mığəddəsə Rufi icozə bıdomon çəmə jimoni bo 
idorə karde, əmə ın xolçə bofte keyfiyəton ıştə xa-
rakterədə vinde bəzınemon.
Mığəddəsə Ruf koməq bəkarde bəşımə ıştə zıvonədə 
iyən deştə sıxanon qəp bıjənən de Xıdo. Şımə esət 
qəp jəy bəzıneşon de Xıdo. Şımə həmçinin İsa Məsi-
hi şımə jimoni çoknə dəqiş karde barədə həniyən vey 
çiyon İncilədə hande bəzıneşon.








